
D’Poscht het jetz bald emol 
Über Volksentschäidige s’Monopol. 
Öb’d im Usland oder Inland wohnisch, 
uuszellä düemer eleggtronisch. 
Wiä chame d’Lüt in Sicherheit wiägä 
das mer derbi nit könne liägä?  
Intruschn Tescht, Intruschn Tescht! 
Fürs Volk wott d‘Poscht jo numme s’bescht. 
Jo, falls dass‘s halt no Fähler hätti, 
Häcker git’s jo au ganz nätti, 
diä sölle probiere, iine z’ko 
und ys denn säge wo 
Das mer korrigiere müen 
was mer natürlech mache düen. 
Dr Putin dörf do au mitmache, 
nur het er halt scho müese lache 
wo n-er ghört het, was‘s z’verdiene git, 
und gseit het, jä do kumm i nit. 
Dr Häcker muess sich regischtrierä 
Suscht darf är gar nit erscht probierä. 
Ghäcket wird im änge Rahmä, 
das gilt fir d‘Herrä und au fir d’Damä, 
äs git ä Lischtä vo villne Sache 
wo mä denn gar nit dörfti mache. 
Falls Trojaner wirkä sottä, 
das giengi nit, das wär värbottä. 
Und Benutzer uff em Bildschirm bschysse 
Do wämer au gar nyt drvo wysse. 
Und ainä, wo würd torpedierä 
würd syn Gwinn au grad verlierä. 
Die Üebig mäche mer nicht wäge nüt, 
do hätte mer nit gnüegend Lüt. 
Dr Walter Thurnherr, euse Fründ  
git ys hunderttuusig Gründ. 
S’goht nit drum, dass d‘Häcker Spass dra hän 
Sondern dass mer Sicherheit bewiise wän. 



 


